ՀԻՄՆԱՎՈՐՈՒՄ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
[bookmark: _Hlk186810521]ՀՀ էկոնոմիկայի նախարարություն է դիմել «Հայաստանի թեթև արդյունաբերության զարգացման կենտրոն» հիմնադրամը (այսուհետ՝ հիմնադրամ)՝ Երևան քաղաքի Կոմիտասի պողոտայի 49/3 հասցեում գտնվող շենքի 3-րդ հարկը՝ 410 քառ․ մետր մակերեսով անշարժ գույքը անհատույց օգտագործման իրավունքով հիմնադրամին տրամադրելու խնդրանքով՝ իր կանոնադրական գործառույթներին համապատասխան գործունեություն իրականացնելու համար, մասնավորապես՝ թեթև արդյունաբերության զարգացման համար Միացյալ ազգերի կազմակերպության «Հայաստանի Հանրապետության արտահանման ուղղվածություն ունեցող ոլորտների մրցունակության բարձրացում՝ արդիականացման միջոցով և դեպի շուկա մուտք ապահովելով» ծրագրի (այսուհետ՝ ծրագիր) հետ համատեղ թեթև արդյունաբերության ոլորտի ուսուցման կենտրոնի (այսուհետ՝ կենտրոն) գործունեության, մասնագետների պատրաստման և ոլորտի ընկերություններին համապատասխան ծառայությունների մատուցման նպատակով։
Հիմնադրամի համահիմնադիր «Թեթև արդյունաբերության արտահանման կոնսորցիում» ՍՊԸ-ն ավելի քան 5 տարի զբաղեցրել է վերոնշյալ տարածքը, որը ծրագրի ֆինանսավորմամբ ամբողջովին վերանորոգվել, կահավորվել է և օգտագործվում է վերոնշյալ նպատակներով։
  2. Ընթացիկ իրավիճակը և խնդիրները.
«Ներդրումների աջակցման կենտրոն» հիմնադրամի և «Թեթև արդյունաբերության արտահանման կոնսորցիում» ՍՊԸ-ի միջև կնքված համագործակցության պայմանագրի ժամկետը, համաձայն որի «Ներդրումների աջակցման կենտրոն» հիմնադրամը ծրագրին տրամադրել է համապատասխան տարածք՝ դասընթացները պատշաճ կազմակերպելու նպատակով, ավարտվել է։ Ներկայումս խնդիրներ են առաջացել հիմնադրամի գործունեության և կոմունալ վճարների կատարման հետ կապված։
ՀՀ էկոնոմիկայի նախարարությունը՝ կարևորելով հիմնադրամի կողմից իրականացվող ծրագրերը, մշակել է «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագիծը։
3․ Կարգավորման նպատակը և բնույթը
Հաշվի առնելով թեթև արդյունաբերության ոլորտում որակյալ կադրերի պատրաստման դերը և ծառայությունների մատուցման լավարկման կարևորությունը՝ անհրաժեշտություն է առաջացել  Երևան քաղաքի  Կոմիտասի պողոտայի 49/3 հասցեում գտնվող շենքի 3-րդ հարկը՝ 426,3 քառ․ մետր մակերեսով անշարժ գույքը (համաձայն նոր չափագրման արդյունքների) մինչև 2025 թվականի դեկտեմբերի 29-ը անհատույց օգտագործման իրավունքով տրամադրել հիմնադրամին՝ վերջինիս ծրագրերի իրականացման նպատակով: Հարկ է նշել, որ վերոնշյալ գույքի հնարավոր օտարման դեպքում հիմնադրամը պատրաստ է հնարավորինս շուտ ազատել տարածքը։
4. Կապը ռազմավարական փաստաթղթերի հետ. 
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության կողմից:
6. Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։
7․ Այլ տեղեկություններ (եթե այդպիսիք առկա են)
[bookmark: _GoBack]Կենտրոնի կողմից շուրջ 550 ուսանողներ և ոլորտի մասնագետներ են պատրաստվել մոդելավորման հիմունքների, նորաձևության, դիզայնի, արտադրության արդյունավերտ պլանավորման և կառավարման, թվային մոդելավորման և այլ դասընթացների մասով։ Ընդհանուր առմամբ մատուցվել են 1079 ծառայություններ որակի վերահսկման, հագուստի և կոշիկի մոդելավորման, ինչպես նաև չափսերի բազմացման ուղղություններով։ Ծրագրի աջակցությամբ աճել են հագուստի ոլորտի ձեռնարկությունների շրջանառությունը, արտահանումը, տեղական վաճառքները և աշխատողների քանակը։ Կենտրոնը հանդիսանում է Insituto di Moda Burgo-ի պաշտոնական ներկայացուցչությունը Հայաստանում։ Կենտրոնը սերտորեն համագործակցում է ՀՀ էկոնոմիկայի նախարարության հետ՝ աջակցելով ոլորտի զարգացմանը և մինչ օրս ամբողջական ծավալով շարունակում է իր գործունեությունը։ 
